
Corral Diaz, Esther; Fidalgo Francisco, Elvira e Lorenzo
Gradin, Pilar (eds.). 2016. Cantares de amigos. Estudos
en homenaxe a Mercedes Brea. Santiago de Compostela:
Universidade de Santiago de Compostela, Servizo de
Publicaciéns e Intercambio Cientifico. 956 pp.

A filoloxia romdnica e a filoloxia galega débenlle 4 figura de Mercedes
Brea moita da historia que hoxe ainda se segue a escribir ao abeiro de todos
os seus traballos. Foi e é recofiecida, entre outros tantos méritos, polo seu
labor na internacionalizacién e posta en valor da pequena realidade galega no
amplo e complexo mundo da romanistica.

Mercedes Brea, catedritica de Filoloxia Romanica na Universidade de
Santiago de Compostela, recibe coa publicacion deste volume unha homena-
xe por parte de moitas das persoas que ao longo da sta vida a acompanaron
na sia abondosa e recofecida traxectoria.

A apertura do exemplar corre a cargo de Roberto Antonelli, profesor da
Universita La Sapienza de Roma, que agradece 4 homenaxeada toda a sia
inxente contribuciéon ao mundo académico, aproveita para destacar a mul-
tiplicidade da sta actividade e a sta curiosidade innata “di studiosa e di do-
cente” e loa a stia pegada na configuracién da historia da filoloxia galega e
romanica, asi como a sda capacidade para contribuir 4 formacién de centros
de investigacion tan reputados como, por poiier un exemplo, o Centro Ra-
mon Pifieiro para a Investigacién en Humanidades.

A este limiar séguelle un emotivo perfil biogrifico redactado por Isabel
Gonzilez, catedritica de Filoloxia Italiana da Universidade de Santiago de

Compostela e grande amiga da homenaxeada, no cal vai dando conta das
caracteristicas humanas que mais definen a persoa.

Prosegue o volume cun repaso pola traxectoria académica e profesional
redactado polo doutor Miguel A. Pousada Cruz no que se recordan algtins
dos traballos de Brea en calidade de autora, outros en calidade de coordina-
dora e de editora e, finalmente, outros como directora, ou codirectora, de
teses de doutoramento de recoiiecido prestixio.

A continuacién dése paso ao groso do volume, setenta e nove contribu-
ciéns (non miis porque, como di Isabel Gonzilez no limiar, “mdis ca un libro
resultarfa unha enciclopedia con varios volumes”), nas cales destaca a mul-
tiplicidade dos temas tratados, encaixando en perfecta harmonia co versatil
caricter académico de Mercedes Brea, pois son moitas e diversas as persoas
que agradecen poder render tributo a tal personalidade.

Non hai subdivisions temdticas e a orde das achegas realizase mediante a
ordenacion alfabética do primeiro apelido da persoa que responde 4 autoria
de cada un dos artigos. Porén, cremos que se poden estabelecer varios eixes
para clasificar todos os traballos publicados. Ainda que a transversalidade de
moitos deles faga desta mision algo complexo, o cardcter da recensién cremos
que tira beneficio da organizacion que a continuacion se formula.

A lingiiistica, por unha parte, e a literatura, pola outra, serdn os dous mar-
cos de referencia. Dentro do primeiro, o da lingiiistica, sinalaremos aqueles
estudos que traten de aspectos da romanistica en xeral, daqueles outros que
se centren en cuestiéns mais propias da lingua galega. Dentro do segundo, o
da literatura, alén desa barreira entre contribuciéns doutras realidades roma-
nicas e achegas propias sobre o caso galego, haberd ainda outras subdivisions
que axudardn a localizar mellor cada un dos traballos e que no seu momento
indicaremos.

O primeiro eixe que podemos sinalar, como anteriormente se acaba de
mencionar, é aquel que centra a sia atencion en aspectos relativos 4 lingiifs-
tica. Neste grupo, en relacion con aspectos da romanistica sen tratar directa-
mente o tema galego, integrarianse estudos como o de Ana M* Cano Gonza-
lez, onde sinala cales foron os diferentes resultados do sufixo -ELLU/-ELLA na
antroponimia asturiana e como se levou a cabo o proceso de castelanizacion

nesas solucions; o de Fernando Sinchez Miret no que analiza os tipos de
argumentos que historicamente se foron formulando sobre a clasificacién do
catalin dentro do conxunto das linguas romdnicas; o de Benedict Buono so-
bre a anilise da lingua e a sia variacién diatopica recollida no letrado cocinei-
ro Vincenzo Corrado ou o de Alexandre Veiga no que analiza un problema
de lectura no Poemna de Ferndn Gonzdlez e elabora a probdbel reconstrucion
lingiiistica cun exhaustivo rexistro que ten como cerna as palabras aguardar
e guardar. Quizais neste agrupamento poderiamos incluir tamén o artigo de
Milagros Fernindez Pérez no que se analiza a influencia de Jakobson na lin-
giifstica actual; o de Rosa Medina Granda, sobre a relacién entre a lingua e a
musica; o artigo colaborativo entre Jests Pena e M* José Rodriguez Espifeira
sobre o papel da semintica e a orixe dos nomes eventivos simples ou o de M.
Enrique Vizquez Bujin no que analiza a denominacién dunha enfermidade
no latin, lingua xermolo de todas as posteriores variedades romdnicas.

Tamén como parte do agrupamento de cuestions da lingiiistica romanica,
mais xa mdis centrados no caso concreto da variedade galega, temos a con-
tribucién de Xosé Afonso Alvarez Pérez, que atende as diferentes denomina-
ciéns galegas e portuguesas dadas 4 “folla do pifieiro”; a de M. Reina Bastar-
das i Rufat e José Enrique Gargallo Gil sobre os refrans meteoroldxicos coa
expresion “cielo aborregado” e as distintas imaxes afins en galego e romance;
a de Eduardo Moscoso Mato sobre a eleccion entre o substantivo coche ou
carro seleccionada na lingua galega e o seu porqué; a formulacion dalgins
dos problemas que xorden polo uso da férmula ezc. no galego elaborada por
Manuel Gonzilez Gonzilez; a anilise do emprego do presente con valor de
futuro rexistrado en moitos dos usos da prensa escrita redactada por Marfa
Sol Lépez Martinez; as atestacions medievais da solucién galega polbo e a
casteld pulpo descendentes do étimo latino POLYPU realizada por Xavier Varela
Barreiro; a achega de M* Dolores Sinchez-Palomino sobre as equivalencias
castelin-galego na lexicografia moderna rexistradas no dicionario da Real
Academia Galega, ou a de José Ignacio Pérez Pascual sobre o achegamento
4 segunda edicién da obra Diccionario de autoridades mediante unha anilise
das voces galegas ali rexistradas. E quizais tamén neste grupo, ainda que non
trate unha cuestion estritamente lingtiistica sobre o galego mais que si sinala
aspectos que socialmente se relacionan con el, poderiamos incluir o artigo
de Carmen Alén Garabato sobre a identidade e a lingua como argumentos
comerciais nos cofiecidos anuncios de Vivamos como galegos.

O segundo dos grandes eixes temdticos que podemos sinalar neste volume
correspondese con aquel que ten na literatura o seu obxecto de estudo. Den-
tro deste tamén se poden estabelecer subdivisions como a correspondente a
cuestions literarias de indole mdis xeral ou a que ten o foco no periodo da
literatura medieval que, por constituir este tltimo un dos eidos principais do
traballo da homenaxeada acolle a parte mdis numerosa das achegas referidas.
Mais tamén se poden delimitar ainda outras pdlas mdis especificas xa no seo
da literatura medieval, como a que se centra no estudo da expresion das emo-
ciéns ou a que analiza aspectos da literatura de viaxes.

No senso de cuestions literarias de tipo xeral, ou dificiles de clasificar nou-
tros agrupamentos, teriamos os artigos de, por exemplo, Cristina Marchisto
no que analiza a descricion da chuvia nos poetas italianos Manzoni, Pascoli
e Tozzi; os de Eva Castro Caridad ou José Manuel Diaz de Bustamante so-
bre aspectos da literatura latina (a primeira centrada no retrouso na lirica
amorosa e o segundo co Cidice Calixtino como escusa para analizar polémicas
relixiosas da época); o de Guillermo Rojo no que explica como se usan os tex-
tos medievais, moitos deles literarios, no Diccionarios de Autoridades; a “reca-
dddiva” da literatura de tradicién oral nunha comarca de Ourense que centra
a pescuda de Antonio Fernindez Insuela; o artigo no que se repensa cal é o
papel que hoxe poste a literatura comparada elaborado por Dario Villanueva
ou o traballo de José Manuel Lucia Megias no que, dende unha perspectiva
global, realiza varias reflexions sobre o papel da persoa encargada da edicién
e o desafio ao que se enfronta na segunda textualidade.

Xa nas achegas referentes ao periodo da literatura medieval e, ao igual que
no caso anterior, dividiranse cada unha das contribuciéns en dous grandes
apartados: un mais focalizado en aspectos das literaturas medievais romdni-
cas, en xeral, e outro mdis especifico que trate, unicamente, sobre aspectos
do medievalismo galego. Asi as cousas, temos no senso da literatura medieval
romdnica traballos como o de Carlos Alvar sobre o gato de Boiardo; aspec-
tos sobre a estrutura, sterma e sentido dunha das composiciéns do trobador
aquitano Jaufre Rudel no texto elaborado por Roberto Antonelli; cuestiéns
métricas relativas aos versos largos e outras formas afins na poesia lirica tro-
badoresca no redactado por Dominique Billy; achegas sobre o debate entre
a Vita di Dante e o Trattadello in laude di Dante da investigadora Carmen F.
Blanco Valdés; o estudo dunha composicién de Guillerme de Aquitania que
centra o traballo de Paolo Canettieri; o marco espacial e temporal do com-

Boletin Galego de Literatura, n° 49 / 2° semestre (2016) / ISSN 0214-9117



bate cabaleiresco e a relacion que este ten co topico do locus amoenus que € a
cuestién estudada por Fernando Carmona Ferndndez; a presenza protago-
nista do personaxe de Cupido na coleccion dos Carmina Burana que ocupa o
artigo de José Carracedo Fraga; o de Alfonso D’Agostino, que ofrece un novo
comentario sobre o fragmento IV 5 do Decameron; as notas para o estudo
dunha composicion do trobador Gautier de Dargies realizado por Lucia-
no Formisano; o estudo da figura da litote na descriptio puellae nos versos da
“Cantiga da guarvaia” elaborado por Yara Frateschi Vieira; as reflexions arre-
dor das etiquetas sirventés joglarecs e tensons realizadas por Gérard Gouiran;
o artigo colaborativo entre Santiago Gutiérrez Garcia e Marfa Mercé Lopez
Casas que versa sobre as transformacions que a imprenta trouxo consigo na
reconfiguracion dos xéneros e como isto afectou as duas versiéns do Baladro
del sabio Merlin; os comentarios que sobre Petrarca se rexistran na voz do
comentarista de La Celestina e que ocupa o interese de M* Elisa Lage Cotos;
a interpretacion da recensio da Mort de Artu que aparece baixo a firma de Lino
Leonardi; algunhas das achegas sobre as relacions familiares e politicas que
mantifia Pedro I de Castela e que estuda o artigo de Santiago Lopez-Mar-
tinez Mords; o de Simone Marcenaro no que investiga sobre as atribucions
do Livro das cantigas ao Conde de Barcelos; a composicion Pos mos coratges
esclarzis do trobador Macabri e a relacion desta con Onorio Augustodunensis
e a arte de Moissac que centran o tema do traballo de Maria Luisa Meneghet-
ti; a figura do xigante en Aquilon de Baviére explicada por Marina Meléndez
Cabo; o repaso das anotaciéns que Carolina Michaélis tirara dun gran nime-
ro de mulleres cultas é que son rescatadas por Maria Isabel Moran Cabanas;
o estudo de Anna M. Mussons, no que a autora achega novos datos sobre a
realidade histérica e social dos trobadores sitos entre a coroa de Francia e a
de Aragén dende a segunda metade do século xir até finais do xi; o traba-
llo de Juan Paredes, que versa sobre a representacién do corpo feminino en
textos medievais trobadorescos; o problema da errénea atribucién dun libro
de cetreria a0 Mestre Giraldo que centra a investigacién de Gerardo Pérez
Barcala; un primeiro estudo arredor das fontes empregadas na edicion aldina
dun texto de Petrarca que constitiie o motivo de estudo de Carlo Pulsoni; a
importancia da musica na configuracion xenérica das composicions épicas,
pescudas feitas por Antoni Rossell; o traballo, arredor das descricions ato-
padas nas Memorias da Raifia Margarida de Francia e o Discours de Bratome,
realizado polo especialista Joaquin Rubio Tovar; o artigo de Diego Seoane
Casis que achega novas hipéteses que atinxen 4 obra do trobador Bertran de
Born; un didlogo do Cancionero de Palacio, atribuibel a Juan e Alfonso Enri-

quez, que centra o estudo de Cleofé Tato e, por dltimo, o traballo de Gema
Vallin, que se ocupa de estudar canto hai de tradicién e canto de innovacién
na cantiga de Alfonso XI “En un tiempo cogi flores”.

Ainda dentro do agrupamento das contribuciéns sobre literatura roméni-
ca en xeral, pero fixando xa o foco en cuestions relativas 4 literatura de viaxes,
temos o artigo de Dolores Corbella sobre a expansién atlintica e a interpre-
tacién que algins cronistas ofrecian; o estudo dos elementos retéricos das
laus irbium unido ao concepto do marabilloso na version toscana do Milione
escrito por Ana Marfa Dominguez Ferro ou a anilise sobre o papel das fontes
na literatura de viaxes que ocupa o interese de Giulia Lanciani. Entroncado
coa realidade galega, mais tamén coa literatura de viaxes, temos o artigo de
José Luis Couceiro Pérez sobre a obra “odepérica” de Nicola Albani onde o
italiano expon todo aquilo que observou na sta peregrinacién polo noroeste
da Peninsula Ibérica e especialmente pola cidade de Compostela.

A expresion das emocions na lirica romdnica medieval é outro dos focos
que decidimos sublifar dentro do conxunto da literatura medieval romdnica
xeral por constituir nos tltimos tempos gran parte da producion de Merce-
des Brea, asi como de moitas outras persoas que a acompafian nese proxecto.
Mostra destas pescudas que estin activas son as contribuciéns de Rocco Dis-
tilo, sobre a expresién do odio nos trobadores sicilianos; a de Isabel Gonzilez,
arredor do léxico emotivo contido na prosa da Vita Nuova ou, incluso, a de
Corrado Bologna, na que teoriza sobre a relacion do amor coa parte mais
espiritual valéndose, tamén, duns versos de Dante como base. Dentro deste
grupo, mais xa centrado exclusivamente no dmbito da lirica profana galego-
portuguesa estd o artigo de Antonio Augusto Dominguez Carregal sobre a
expresion do dano nese corpus.

A cabalo entre o primeiro grupo, o da literatura romanica en xeral, e o se-
gundo, o da literatura galega (medieval, sobre todo), podemos situar o artigo
de Gimena del Rio Riande, pois nel estuda a aparicion de varios elementos
localizados na cantiga “Amad’e meu amigo” de Don Denis usando esta como
mostra do sincretismo medieval.

Como achegas literarias centradas no dmbito galego compre diferenciar
as referentes ao mundo medieval, concretamente s da lirica galego-portu-

guesa, daquelas outras que non forman parte dese periodo. Das primeiras, as

mdis numerosas, contamos con artigos como o de Marifia Arbor Aldea sobre
un dos /ais de Bretanha; co estudo sobre a variacion gréifica contrastiva entre
o manuscrito 7 por unha parte e B e V' pola outra realizado por Helena Ber-
mudez Sabel; coa anilise da presenza de Beatriz de Suabia nese corpus que
centra a andlise de Esther Corral Diaz; coa de Francisco Fernandez Campo
que se basea en achegas biograficas do trobador Pero d’Armea; coa colabo-
racién de Antonio Ferndndez Guiadanes que participa na homenaxe ache-
gando dudas notas arredor da transmisién manuscrita da lirica profana como
primeiro avance da sia futura tese; coa repercusion que tiveron as Cantigas de
Santa Maria, de Afonso X, como tema escollido por Elvira Fidalgo Francisco;
coa edicién e o estudo das cantigas de Pero Velho de Taveirds que son as que
centran a colaboracién de Déborah Gonzélez; co estudo do encabalgamento
léxico na nosa lirica medieval elaborado por Pilar Lorenzo Gradin; coa ana-
lise do elemento lexical #a/an elaborado por M* Ana Ramos e que trae novos
datos para o estudo da lirica medieval; co artigo de Xavier Ron Ferndndez
que achega novas hipéteses sobre o trobador Johan Nunez Camanez e o ape-
lido de Martin Codax; co de José Anténio Souto Cabo que investiga sobre
as figuras femininas que gozaron de patrocinio na lirica galego-portuguesa e
co de Giuseppe Tavani, finalmente, que achega novos apuntamentos a ter en
conta na interpretacion da cantiga de Afonso X “Ben sabia eu, mha senhor”.

Na lifa da literatura galega centrada en cuestiéns que non tefien no mun-
do medieval a stia cerna temos a colaboracién de Ramén Marifio Paz, na que
estuda o texto do X1x Un labrador que foy sarxento d os soldados do nobo alistamen-
to e as suas diferentes versions, e a de Antén Santamarina, na que presenta
varias anotacions filoloxicas sobre o texto Se o vello Sinbad volvese ds illas... de
Alvaro Cunqueiro.

Temos, xa para rematar, unha serie de artigos que pola sia temdtica non
podemos adscribir a aspectos estritamente vinculados a cuestions lingiiisticas
ou literarias, ainda que todos eles orbitan indirectamente nese senso por ser
o circulo de movemento da homenaxeada. Entre estes estarian o de Juan L.
Blanco Valdés no que se ocupa de repasar o nacemento das editoriais univer-
sitarias e, particularmente, a creacién da correspondente seccion dentro da
Universidade de Santiago de Compostela con Mercedes Brea como mem-
bro do equipo editorial nos inicios ou o de Francisco Fernindez Rei, sobre
a creacion do Instituto da Lingua Galega e a relacién de compaieirismo e
participacion da profesora no seo dalgunhas das sias actividades; mais tamén

outros como o de Maria José Dominguez Vizquez sobre os internautas e a
sociedade dixital dende unha perspectiva didictica ou o de Elena Sinchez
Trigo, no que achega unha vision teérica do significado da traducion.

En conclusion, e logo da elaboracion da recension desta obra, quizais po-
demos lamentar que a analise fora breve polas limitaciéns que imperan nunha
publicacién deste tipo, mais tamén loar que fora ampla, se temos en conta o
nimero de contribuciéns analizadas. De calquera forma, e alén de todos os
escollos que nos puideran xurdir ao enfrontarnos a un volume tan especial e
vasto, o que se pode observar, claramente, ¢ a gran calidade, profundidade e
multiplicidade temdtica que definen a todos e cada un dos traballos. Foron
moitas as persoas que non quixeron deixar pasar a ocasion para render tribu-
to 4 sGa amiga e aproveitar a conxuntura para poder cantarlle, desa maneira,
neste preciso e sentido volume que no 2016 viu a luz.

Raquel Ferndndez Parada

